
పరమయోగివిలాసము.












జగడించు నిగమంపు సారమేయము ల 

డిగిన సూత్రంపు బట్టెడలచేఁ బూని 

కడువింత లైన శాఖలవలల్ పూని 

పొడ వైనయంగంపు బోనులు దాల్చి 

తన రెండుగడలనెంతయుఁ జిత్రగతులఁ 

జనుదేర నవదాత జలజలోచనుఁడు 

ప్రొద్దువంగడమునఁ బొడమినయట్టి 

ముద్దులరాచూలి మురువుదీపింప 

మలయుచు నడుగు దామరల లేగొనల 

సొలయు వజ్రంపు మించుల మించు లెసఁగ 

దళుకొత్తువెడఁద డెందముమీఁదఁ జినుగు

వెలఁది జన్నిదములు విలసిల్లుచుండ 

సోగైనవలకేలి సొంపుడుగోల 

బాగైన ముంగేలిపై జాలి డీగ 

కరమొప్పు రవలడాకాలి నూపురము 

సిరిమించుతళుకుల చెంగావిదట్టి 

తులగించు నొసలి కస్తూరినామంబు

తెలిమించు నొంటి ముత్తియపుఁ బోగులును 

జాతికిరీటిపచ్చలబణ్ణరసము 

ఛాతిన వింతవాసనతట్టు పునుఁగు

